
				Ka Pai Tāua

			

		

		
			
				Ko ngā kōrero nā Angie Stretch

				Ko ngā pikitia nā Darcy Solia

				Kua mutu te kauhoe, ā, kua tae mai a Māmā ki te tiki i a Nikora. “Kei whea ō hū, e tama?” te pātai a Māmā.

				“E aua,” tā Nikora. Kāore he aha ki a ia.

				“Kei whea tōu poraka, e tama?” Kei te puku te rae o Māmā.

				“E aua, Māmā.” Kāore ōna mahara hoki ki te poraka.

				“Kei whea ōu tōkena?” Kei te hōhā haere a Māmā.

				“E aua.” Tē aro i a ia. Kua ngenge a Nikora.

				“Kei whea tō pōtae?” Kua roa kē te rangi o Māmā.

				“E aua.” Kāti, kua tino hōhā a Nikora.

				“Kei whea tō tī hāte?” te pātai a Māmā.

				“Aua.” Kua tū tō rāua waka, ā, kei te kuhu atu a Nikora rāua ko tōna māmā ki te hokomaha.

				“Māmā, kei whea tāu pāhi moni?” te inoi a Nikora.

				Ka karo atu a Māmā, “Kāore au i te mōhio.”

				Kua kite atu i a Nikora te hōhā o Māmā ki a ia, ā, kua oma atu ia ki te waka ki te kimi i ōna kākahu.

				“Māmā, anei ōku hū, tōku poraka, ōku tōkena, tōku pōtae me tōku tī hāte!” Kua whai kaha a Nikora i nāianei! Koia i rapu haere ai.

			

		

		
			
				14

			

		

	
		
			[image: ]
		

		
			
				“Ka pai. Kei a au tāku pāhi moni! Ka pai tāua.”

				Ka tautoko tēnei īpukapuka i te putanga i tāngia o te pūrākau.

				He mea whakaputa e Te Tāhuhu o Te Mātauranga 2020,

				Pouaka Poutāpeta 1666, Te Whanga-nui-a-Tara 6140 Aotearoa.

				education.govt.nz

				Ko te tuhinga nā Angie Stretch nā te Karauna te manatārua © 2020.

				Ko ngā pikitia nā Darcy Solia nā te Karauna te manatārua © 2020.

				Kua rāhuitia ngā mana katoa.

				Me tuku katoa atu ngā pātai ki te kaiwhakaputa.

				E wātea ana he rauemi tautoko mā te pouako mō tēnei pūrākau i te ipurangi i

				www.kauwhatareo.govt.nz

				Ka wātea tuihono he rauemi tautoko mā te pouako mō tēnei pukapuka i

				www.kauwhatareo.govt.nz

				Ki te hiahia koe ki ētahi atu kape o tēnei rauemi (nama take 63322), whakapā mai ki:

				Te Ratonga Kiritaki a Te Tāhuhu o te Mātauranga Waea koreutu 0800 660 662

				Īmēra: orders@thechair.minedu.govt.nz

				Me tono mai rānei mā te ipurangi ki www.thechair.co.nz

